
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

12 ta’ Gunju 2019*

“Rinviju ghal de¢izjoni preliminari — Ambjent — Direttiva 2001/42/KE — Evalwazzjoni tal-effetti ta’ certi
pjanijiet u programmi fuq l-ambjent — Digriet — Stabbiliment tal-ghanijiet ta’ konservazzjoni
ghan-netwerk Natura 2000, skont id-Direttiva 92/43/KEE — Kuncett ta’ “pjanijiet u programmi” —
Obbligu li ssir evalwazzjoni ambjentali”

Fil-Kawza C-321/18,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Conseil d’Etat (il-Kunsill tal-Istat, il-Belgju), permezz ta’ decizjoni tat-2 ta’ Mejju 2018, li waslet
fil-Qorti tal-Gustizzja fid-9 ta’ Mejju 2018, fil-procedura

Terre wallonne ASBL

Vs

Région wallonne,

IL-QORTI TAL-GUSTIZZJA (L-Ewwel Awla),

komposta minn J.-C. Bonichot, President tal-Awla, C. Toader (Relatur), A. Rosas, L. Bay Larsen u M.
Safjan, Imhallfin,

Avukat Generali: J. Kokott,

Registratur: V. Giacobbo-Peyronnel, Amministratur,

wara li rat il-procedura bil-miktub u wara s-seduta tat-13 ta’ Dicembru 2018,
wara li kkunsidrat 1-osservazzjonijiet ipprezentati:

— ghal Terre wallonne ASBL, minn A. Lebrun, avukat,

— ghar-Région wallonne, minn P. C. Moérynck, avukat,

— ghall-Gvern Belgjan, minn M. Jacobs, C. Pochet u minn P. Cottin, bhala agenti, assistiti minn
P. Moérynck, G. Shaiko u J. Bouckaert, avukati,

— ghall-Gvern Cek, minn M. Smolek, J. VI4¢il u minn L. Dvoiakov4, bhala agenti,

— ghall-Irlanda, minn M. Browne, G. Hodge u minn A. Joyce, bhala agenti, assistiti minn C. Toland,
SC, u minn M. Gray, BL,

* Lingwa tal-kawza: il-Franciz.

MT

— ghall-Kummissjoni Ewropea, minn C. Hermes, M. Noll-Ehlers u F. Thiran, bhala agenti,
wara li semghet il-konkluzjonijiet tal-Avukat Generali pprezentati fis-seduta tal-24 ta’ Jannar 2019,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 3(2) u (4)
tad-Direttiva 2001/42/KE tal-Parlament Ewropew u tal-Kunsill tas-27 ta’ Gunju 2001 dwar l-istima ta’
l-effetti ta’ certi pjanijiet u programmi fuq l-ambjent (GU Edizzjoni Spe¢jali bil-Malti, Kapitolu 15,
Vol. 6, p. 157, iktar ’il quddiem id-“Direttiva EIPP”).

Din it-talba tressqet fil-kuntest ta’ kawza bejn Terre wallonne ASBL u r-Région wallonne (ir-Regjun
tal-Wallonie, il-Belgju) dwar il-validita tad-digriet tal-gvern ta’ dan ir-regjun, tal-1 ta’ Dicembru 2016,
li jistabbilixxi ghanijiet ta’ konservazzjoni ghan-netwerk Natura 2000 (Moniteur belge tat-
22 ta’ Dicembru 2016, p. 88148, iktar ’il quddiem id-“Digriet tal-1 ta’ Dicembru 2016”).

II-kuntest guridiku
Id-dritt tal-Unjoni

Id-Direttiva EIPP
Skont il-premessa 4 tad-Direttiva EIPP:

“L-istima ambjentali hi ghodda mportanti biex ikunu integrati l-konsiderazzjonijiet ambjentali
fil-preparazzjoni u l-adozzjoni ta’ certi pjanijiet u programmi li x’aktarx ikollhom effetti sinifikanti fuq
l-ambjent fl-Istati Membri, minhabba li din tassigura li dawn l-effetti ta’ pjanijiet u programmi li
jkunu ser jigu mplimentati jkunu kkunsidrati matul il-preparazzjoni taghhom u qabel l-adozzjoni
taghhom.”

L-Artikolu 1 ta’ din id-direttiva, intitolat “Ghanijiet”, jipprevedi:

“L-ghan ta’ din id-Direttiva hu li jsiru disposizzjonijiet ghal livell gholi ta’ protezzjoni ta’ 1-ambjent u
biex issir kontribuzzjoni ghall-integrazzjoni tal-konsiderazzjonijiet ambjentali fil-preparazzjoni u
l-adozzjoni ta’ pjanijiet u programmi bil-ghan li jkun jippromwovi l-izvilupp sostenibbli, billi jkun
assigurat li, skond din id-Direttiva, issir stima ambjentali ta’ certi pjanijiet u programmi li x’aktarx
ikollhom effetti sinifikanti fuq l-ambjent.”

L-Artikolu 2 tal-imsemmija direttiva huwa fformulat kif gej:

“Ghall-finijiet ta’ din id-Direttiva:

(a) ‘pjanijiet u programmi’ tfisser pjanijiet u programmi, inkluzi dawk ko-finanzjati mill-[Unjoni]
Ewropea, kif ukoll xi modifiki li jsirulhom:

— li huma suggetti ghall-preparazzjoni u/jew adozzjoni minn xi awtorita nazzjonali, regjonali jew

livell lokali jew li jkunu preparati minn xi awtorita ghall-adozzjoni, permezz ta’ procedura
legislattiva mill-Parlament jew il-Gvern, u

— li huma mehtiega permezz ta’ disposizzjonijiet legislattivi, regolatorji jew amministrattivi;

(b) ‘stima ambjentali’ tfisser il-preparazzjoni ta’ xi rapport ambjentali, 1-ghemil ta’ konsultazzjonijiet,
it-tehid tal-kont tar-rapport ambjentali u r-rizultati tal-konsultazzjonijiet fit-tehid tad-decizjonijiet
u d-disposizzjoni ta’ l-informazzjoni dwar id-dec¢izjoni skond 1-Artikoli 4 sa 9;

[...]"
Skont I-Artikolu 3 tad-Direttiva EIPP, intitolat “Kamp ta’ Applikazzjoni”:

“l. L-istima ambjentali, skond 1-Artikoli 4 sa 9, ghandha ssir ghall-pjanijiet u l-programmi msemmija
fil-paragrafi 2 sa 4 li x’aktarx ikollhom effetti ambjentali sinifikanti.

2. Bla hsara ghall-paragrafu 3, stima ambjentali ghandha ssir ghall-pjanijiet u l-programmi kollha,

(@) i huma ppreparati ghall-agrikoltura, il-forestrija, is-sajd, l-energija, l-industrija, it-trasport,
l-immaniggjar ta’ l-iskart, l-amministrazzjoni ta’ l-ilma, it-telekomunikazzjonijiet, it-turizmu,
pjanar ta’ bliet u l-kampanja jew l-uzu ta’ l-art u li jistabilixxu l-qafas ghall-kunsens futur
ghall-izvilupp tal-progetti elenkati fl-Annessi I u II tad-Direttiva [tal-Kunsill 85/337/KEE tas-
27 ta’ Gunju 1985 dwar l-istima tal-effetti ta’ certi progetti pubblici u privati fuq l-ambjent (GU
Edizzjoni Spe¢jali bil-Malti, Kapitolu. 15, Vol. 1, p. 248), kif emendata bid-Direttiva 2011/92/UE
tal-Parlament Ewropew u tal-Kunsill tat-13 ta’ Dicembru 2011 (GU 2012, L 26, p. 1]; jew

(b) li, in vista ta’ l-effett fuq iz-zoni li Xaktarx, gew stabbiliti biex jiksbu stima bis-sahha ta’
lI-Artikolu 6 jew 7 tad-Direttiva [tal-Kunsill 92/43/KEE tal-21 ta’ Mejju 1992 dwar
il-konservazzjoni tal-habitat naturali u tal-fawna u l-flora selvagga (GU Edizzjoni Specjali
bil-Malti, Kapitolu. 15, Vol. 2, p. 102)];

[...]

4. L-Istati Membri ghandhom jistabilixxu jekk il-pjanijiet u l-programmi, minbarra dawk imsemmija
fil-paragrafu 2, li jissettjaw il-qafas ghall-kunsens futur ta’ l-izvilupp tal-progetti, hux ser ikollhom
effetti ambjentali sinifikanti.

5. L-Istati Membri ghandhom jistabilixxu jekk il-pjanijiet jew il-programmi msemmija fil-paragrafi 3
u 4 hux ser ikollhom effetti ambjentali sinifikanti jew billi kull kaz jigi ezaminat jew billi jkunu
specifikati t-tipi ta’ pjanijiet u programmi jew billi jkunu kombinati iz-zewg metodi. Ghal dan il-ghan
l-Istati Membri ghandhom fil-kazijiet kollha jikkunsidraw il-kriterji rilevanti stabbiliti fl-Anness II,
sabiex ikun assigurat li l-pjanijiet u l-programmi li x’aktarx ikollhom effetti sinifikanti fuq l-ambjent
ikunu koperti b’din id-Direttiva.

[...]”

Id-Direttiva “Habitats”
L-Artikolu 6(3) tad-Direttiva 92/43 (iktar ’il quddiem id-Direttiva “Habitats”) jipprovdi li:

“Kull pjan jew progett li mhux marbut direttament ma’ jew li ma hux mehtieg ghat-tmexxija tas-sit
izda li xXaktarx se jkollu effett sinifikanti fuqu, jew b’'mod individwali jew inkella flimkien ma’ xi
pjanijiet jew progetti ohra, ghandu jkun suggett ghal evalwazzjoni xierqa ta’ l-implikazzjonijiet tieghu
ghas-sit in vista ta’ l-ghanjiet ta’ konservazzjoni tas-sit. Fl-isfond tar-rizultati ta’ l-evalwazzjoni ta’
l-implikazzjonijiet ghas-sit u skond id-dispozizzjonijiet tal-paragrafu 4, l-awtoritajiet nazzjonali

kompetenti ghandhom jagblu dwar il-pjan jew il-progett biss wara li jkunu zguraw li dan ma jaffettwax
hazin l-integrita tas-sit koncernat u, jekk xieraq, wara li jkunu raw l-opinjoni tal-pubbliku generali.”

Id-dritt Belgjan

II-ligi tat-12 ta’ Lulju 1973 dwar il-konservazzjoni tan-natura (Mowuiteur belge tal-11 ta’ Settembru 1973,
p. 10306) kif emendata fl-ahhar lok bid-digriet tat-22 ta’ Di¢embru 2010 (Moniteur belge tat-
13 ta’ Jannar 2011, p. 1257) (iktar il quddiem il-“Ligi tat-12 ta’ Lulju 1973”) tipprovdi, fl-Artikolu 25a
taghha:

“§ 1. II-Gvern ghandu jistabbilixxi, fil-livell tar-Regjun ta’ Wallonie, ghanijiet ta’ konservazzjoni ghal
kull tip ta’ habitat naturali u ghal kull tip ta’ spe¢i li ghalihom ghandhom jintghazlu siti.

L-ghanijiet ta’ konservazzjoni huma ddeterminati fuq il-bazi tal-istat ta’ konservazzjoni, fil-livell
tar-Regjun ta’ Wallonie, tat-tipi ta” habitats naturali u tal-ispeci li ghalihom ghandhom jintghazlu siti u
ghandhom l-ghan li jzommu jew, fejn xieraq, jirripristinaw it-tipi ta’ habitats naturali u l-ispeci li
ghalihom ghandhom jintghazlu siti fi stat favorevoli ta’ konservazzjoni.

Dawn l-ghanijiet ta’ konservazzjoni ghandhom ikunu indikattivi.

§ 2. Fuq il-bazi tal-ghanijiet ta’ konservazzjoni msemmija fl-ewwel paragrafu, il-Gvern ghandu
jistabbilixxi ghanijiet ta’ konservazzjoni applikabbli ghas-siti ta’ Natura 2000.

Dawn l-ghanijiet ta’ konservazzjoni ghandhom ikunu regolatorji. Ghandhom jigu interpretati fid-dawl
tad-data msemmija fil-punti 2 u 3 tat-tieni subparagrafu tal-Artikolu 26(1)”.

Id-Direttiva EIPP giet trasposta fid-dritt tar-Regjun ta’ Wallonie bl-Artikolu D. 52 et seq. tal-Ktieb I
tal-Kodici dwar 1-Ambjent (Moniteur belge tad-9 ta’ Lulju 2004, p. 54654). Dawn id-dispozizzjonijiet
ma jipprevedux li l-ghanijiet ta’ konservazzjoni adottati b’applikazzjoni tal-Artikolu 25a tal-Ligi tat-
12 ta’ Lulju 1973 ghandhom jigu suggetti ghal evalwazzjoni ambjentali bhala “pjanijiet u programmi”.

Skont is-sitt sad-disa’ premessa, is-sittax-il premessa u t-tmintax-il premessa tad-Digriet tal-
1 ta’ Dicembru 2016:

“Billi l-istabbiliment tal-ghanijiet ta’ konservazzjoni fil-livell tar-Regjun ta’ Wallonie u fil-livell tas-siti
huwa indispensabbli ghall-implimentazzjoni tal-iskema ta’ konservazzjoni tas-siti Natura 2000, bhala
referenzi normattivi ghat-tehid ta’ decizjonijiet fil-kuntest tal-adozzjoni ta’ pjanijiet u l-hrug ta’
permessi kif ukoll, skont il-kaz, ghall-gestjoni attiva tas-siti;

[...] billi l-ghanijiet ta’ konservazzjoni huma ffissati sabiex jinzammu, jew, jekk ikun il-kaz, jigu
rripristinati fi stat favorevoli ta’ konservazzjoni t-tipi ta’ habitat naturali u l-ispe¢i li ghalihom
ghandhom jintghazlu siti;

[...] billi skont I-Artikoli 1la, 2la u l-ewwel subparagrafu tal-Artikolu 25a(1) tal-Ligi [tat-
12 ta’ Lulju 1973], ghandhom jigu stabbiliti ghanijiet ta’ konservazzjoni fil-livell tat-territorju kollu ta’
Weallonie (u mhux biss ghan-netwerk Natura 2000), b'mod li jkun hemm harsa generali ta’ dak li
ghandu jigi pprezervat jew fejn jehtieg, ta’ dak li ghandu jigi rripristinat fir-Regjun ta’ Wallonie sabiex
jinzamm jew jigi rripristinat fi stat favorevoli ta’ konservazzjoni tal-habitats u l-ispec¢i li ghalihom gie
stabbilit in-netwerk Natura 2000; dawn l-ghanijiet huma indikattivi;

[...] billi l-ghanijiet ta’ konservazzjoni fil-livell tas-siti ghandhom ikunu stabbiliti fuq il-bazi tal-ghanijiet
ta’ konservazzjoni stabbiliti fil-livell tat-territorju ta’ Wallonie; dawn 1-ghanijiet huma regolatorji;

[...]

billi dawn l-ghanijiet japplikaw biss f’sit specifiku ta’ Natura 2000 meta s-sit ikun maghzul ghal dik
l-ispec¢i jew dak il-habitat; billi l-ezami tal-kompatibbilta ta’ progett ma’ dawn l-ghanijiet ta’
konservazzjoni ghandu jsir kaz b’kaz, skont l-unita ta’ gestjoni li tista’ tigi affettwata jew ir-rizultati ta’
evalwazzjoni xierqa, jekk din tkun sehhet;

[...]

billi 1-ghanijiet ta’ konservazzjoni tas-sit jikkostitwixxu, fil-livell tas-sit, il-qafas ta’ riferiment li ghandu
jigi osservat, hlief fil-kaz ta’ deroga, mill-awtoritajiet kompetenti b’'mod partikolari ghall-hrug
tal-permessi, sew jekk jagghu taht il-Ligi tat-12 ta’ Lulju 1973 dwar il-konservazzjoni tan-natura jew
taht legizlazzjoni ohra”.

Konformement mal-Artikolu 2 tad-Digriet tal-1 ta’ Di¢embru 2016, l-anness tieghu jiddefinixxi
“l-ghanijiet ta’ konservazzjoni kwantitattivi u kwalitattivi applikabbli fil-livell tar-Regjun ta’ Wallonie”.

Il-kawza principali u d-domandi preliminari

Fit-8 ta’ Novembru 2012, il-Ministru responsabbli ghan-Natura pprezenta nota quddiem il-Gvern ta’
Wallonie bl-ghan li jigi adottat abbozz preliminari li jistabbilixxi ghanijiet ta’ konservazzjoni
ghan-netwerk Natura 2000. Mill-10 ta’ Dicembru 2012 sat-8 ta’ Frar 2013, twettqet investigazzjoni
pubblika fil-218-il komun ikkoncernat minn dan in-netwerk.

Fix-xahar ta’ Ottubru u dak ta’” Novembru 2016, gew ippreZzentati t-tieni u sussegwentement it-tielet
abbozz ta’ digriet lill-Gvern ta’ Wallonie.

Fl-1 ta’ Dicembru 2016, dan il-gvern adotta d-digriet ikkontestat.

Permezz ta’ rikors ipprezentat fid-9 ta’ Frar 2017, Terre wallonne talbet l-annullament ta’ dan id-digriet
quddiem il-Conseil d’Etat (il-Kunsill tal-Istat, il-Belgju).

Insostenn tar-rikors taghha, din l-assocjazzjoni sostniet, fost ohrajn, li d-dispozizzjonijiet tad-Digriet
tal-1 ta’ Dicembru 2016 jaqghu taht il-kuncett ta’ “pjanijiet u programmi”, fis-sens jew tad-Direttiva
“Habitats”, jew tad-Direttiva EIPP. Fil-fehma taghha, dan il-kuncett ma japplikax biss ghall-pjanijiet u
ghall-programmi li jistghu jkunu ta’ hsara ghall-ambjent, izda wkoll ghal dawk li jistghu jkunu pozittivi
ghall-ambjent. Barra minn hekk, hija tqis li l-investigazzjoni pubblika kien messha giet organizzata
fit-territorju tar-Regjun ta’ Wallonie kollu u mhux biss fil-komuni kkon¢ernati mis-siti Natura 2000.

Brisposta ghal dan, il-Gvern tar-Regjun ta’ Wallonie jsostni, minn naha, li d-Digriet tal-
1 ta’ Dicembru 2016 huwa “direttament marbut ma’ jew necessarju” ghall-gestjoni tas-siti, b’tali mod li
ma jaqax taht il-kazijiet imsemmija fl-Artikolu 6(3) tad-Direttiva “Habitats”. Min-naha l-ohra, peress li
dan id-digriet huwa ezentat minn evalwazzjoni xierqa, fis-sens ta’ din id-direttiva, huwa ezentat ukoll
minn evalwazzjoni tal-effetti, fis-sens tad-Direttiva EIPP, li 1-Artikolu 3(2)(b) taghha jirreferi
ghall-Artikoli 6 u 7 tad-Direttiva “Habitats”. Dan il-gvern izid jghid ukoll li l-imsemmi digriet ma
jikkostitwixxix pjan jew programm, fis-sens tad-Direttiva EIPP u huwa, fi kwalunkwe kaz, eskluz
mill-kamp ta’ applikazzjoni ta’ din id-direttiva b’effett tal-Artikolu 3 taghha.

Il-qorti tar-rinviju tistaqgsi jekk id-Digriet tal-1 ta’ Dicembru 2016 jaqax fil-kamp ta’ applikazzjoni

tad-Direttiva EIPP wu, fil-kaz li huwa hekk, jekk id-Direttiva “Habitats” ghandhiex jew le l-effett li tnehhi
l-obbligu ta’ evalwazzjoni preliminari tal-effetti tieghu fuq l-ambjent, fis-sens tad-Direttiva EIPP.

Skont din il-qorti, jekk id-Digriet tal-1 ta’ Di¢embru 2016 ma jaqax taht l-Artikolu 3(2)(b)
tad-Direttiva EIPP, xorta jibqa’ I-fatt li tali att jista’ madankollu jikkostitwixxi pjan jew programm,
fis-sens jew tal-Artikolu 3(2)(a) jew tal-Artikolu 3(4) tad-Direttiva EIPP.

F’dawn i¢-c¢irkustanzi, il-Conseil d’tht (il-Kunsill tal-Istat, il-Belgju) iddecieda li jissospendi l-proceduri
quddiemu u li jaghmel lill-Qorti tal-Gustizzja d-domandi preliminari li gejjin:

“1) Digriet li permezz tieghu korp ta’ Stat Membru jistabbilixxi l-ghanijiet ta’ konservazzjoni
ghan-netwerk Natura 2000, skont id-Direttiva [“habitats”], jikkostitwixxi pjan jew programm
fis-sens tad-Direttiva [EIPP], u specifikament fis-sens tal-Artikolu 3(2)(a) [ta’ din id-direttiva] jew
fis-sens tal-Artikolu 3(4) tal-imsemmija direttiva?

2) Fil-kaz ta’ risposta affermattiva, tali digriet ghandu jkun is-suggett ta’ evalwazzjoni ambjentali skont
id-Direttiva [EIPP] filwaqt li tali evalwazzjoni ma hijiex mehtiega skont id-Direttiva [“habitats”] li
abbazi taghha gie adottat id-digriet?”

Fuq id-domandi preliminari

Permezz tad-domandi taghha, li ghandhom jigu ezaminati flimkien, il-qorti tar-rinviju essenzjalment
tistagsi jekk 1-Artikolu 3(2) u (4) tad-Direttiva EIPP ghandux jigi interpretat fis-sens li digriet, bhal
dak inkwistjoni fil-kawza principali, li permezz tieghu korp ta’ Stat Membru jistabbilixxi, fil-livell
regjonali ghan-netwerk Natura 2000 tieghu, ghanijiet ta’ konservazzjoni, huwa fost “pjanijiet u
programmi” li ghalihom evalwazzjoni tal-effetti fuq l-ambjent hija obbligatorja.

Preliminarjament, ghandu l-ewwel nett jitfakkar li, kif jirrizulta mill-premessa 4 tad-Direttiva EIPP,
l-evalwazzjoni ambjentali hija ghodda importanti ghall- integrazzjoni ta’ kunsiderazzjonijiet ambjentali
fil-preparazzjoni u fl-adozzjoni ta’ certi pjanijiet u programmi.

Imbaghad, skont l-Artikolu 1 ta’ din id-direttiva, din ghandha l-ghan li tizgura livell gholi ta’
protezzjoni tal-ambjent u li tikkontribwixxi ghall-integrazzjoni ta’ kunsiderazzjonijiet ambjentali
fil-preparazzjoni u fl-adozzjoni ta’ pjanijiet u ta’ programmi bl-ghan li jigi promoss zvilupp sostenibbli,
billi jkun zgurat li, konformement mal-imsemmija direttiva, issir evalwazzjoni ambjentali ta’ certi
pjanijiet u programmi li jista’ jkollhom effetti sinjifikattivi fuq l-ambjent.

Fl-ahhar nett, fid-dawl tal-iskop tad-Direttiva EIPP li jikkonsisti fli jigi ggarantit tali livell gholi ta’
protezzjoni tal-ambjent, id-dispozizzjonijiet li jiddelimitaw il-kamp ta’ applikazzjoni taghha, u b’'mod
partikolari dawk li jipprovdu d-definizzjonijiet tal-atti mahsuba minnha, ghandhom jigu interpretati
b’'mod wiesa’ (sentenza tas-27 ta’ Ottubru 2016, D’Oultremont et, C-290/15, EU:C:2016:816, punt 40
kif ukoll il-gurisprudenza ccitata).

Huwa fid-dawl ta’ dawn il-kunsiderazzjonijiet li ghandha tinghata risposta ghad-domandi maghmula.

L-ewwel nett hemm lok li jigu michuda l-argumenti li d-dispozizzjonijiet tal-Artikolu 3(2)(b)
tad-Direttiva EIPP u tal-ewwel sentenza tal-Artikolu 6(3) tad-Direttiva “Habitats” jeskludu, fi
kwalunkwe kaz, obbligu li titwettaq evalwazzjoni tal-effetti fuq l-ambjent fkaz bhal dak tal-kawza
prin¢ipali.

Fdan ir-rigward, minn naha, il-Gvern Belgjan u l-Irlanda jargumentaw li, peress li d-Digriet tal-

1 ta’ Dicembru 2016 jiddefinixxi ghanijiet ta’ konservazzjoni, huwa ghandu biss effetti pozittivi u,
konsegwentement, ma hemmx bzonn ta’ evalwazzjoni ambjentali tal-effetti tieghu.

Madankollu ghandu jitfakkar li, ghal dak li jirrigwarda d-Direttiva 85/337, il-Qorti tal-Gustizzja diga
ddecidiet 1li I-fatt li l-progetti ghandu jkollhom effetti pozittivi ghall-ambjent ma huwiex rilevanti
sabiex jigi ddeterminat jekk huwiex necessarju li l-imsemmija progetti jigu suggetti ghal evalwazzjoni
tal-effetti taghhom fuq l-ambjent (sentenza tal-25 ta’ Lulju 2008, Ecologistas en Accién-CODA,
C-142/07, EU:C:2008:445, punt 41).

Min-naha l-ohra, skont il-Gvern Belgjan u l-Irlanda, minhabba 1-Artikolu 3(2)(b) tad-Direttiva EIPP u
l-e¢cezzjoni li tapplika ghall-mizuri ta’ gestjoni tas-sit prevista fl-Artikolu 6(3) tad-Direttiva “Habitats”,
l-evalwazzjoni strategika tal-effetti fuq l-ambjent imwettqa b’applikazzjoni tad-Direttiva EIPP huma
ristretti, ghal dak li jikkoncerna s-siti Natura 2000, ghall-evalwazzjoni tal-pjanijiet u tal-progetti li
huma wkoll suggetti ghal evalwazzjoni tal-effetti fuq is-sit abbazi tad-Direttiva “Habitats”. Skont din
l-analizi, evalwazzjoni ambjentali ma hija qatt mehtiega ghall-mizuri ta’ gestjoni ta’ dawn is-siti.

Fil-kaz inezami, mid-dec¢izjoni tar-rinviju jirrizulta li d-Digriet tal-1 ta’ Dicembru 2016 huwa marbut
direttament mal-gestjoni tas-siti kollha tar-Regjun ta’ Wallonie. F'dawn i¢-¢irkustanzi, huwa ma
jikkoncernax sit partikolari, fis-sens tal-Artikolu 6(3) tad-Direttiva “Habitats”, u, konsegwentement,
lanqas ma jehtieg evalwazzjoni ambjentali skont 1-Artikolu 3(2)(b) tad-Direttiva EIPP.

Minkejja dan, il-fatt li att, bhal dak inkwistjoni fil-kawza principali, mhux necessarjament ghandu jkun
ipprecedut minn evalwazzjoni ambjentali abbazi tad-dispozizzjonijiet mehuda flimkien tal-Artikolu 6(3)
tad-Direttiva “Habitats” u tal-Artikolu 3(2)(b) tad-Direttiva EIPP ma jfissirx li ma huwa suggett ghal
ebda obbligu fdan il-qasam, peress li ma huwiex eskluz li jista’ jistipula regoli li jwasslu sabiex huwa
jigi assimilat ma’ pjan jew programm fis-sens ta’ din id-direttiva tal-ahhar, li ghalihom evalwazzjoni
tal-effetti fuq l-ambjent x’aktarx tkun obbligatorja.

F'dan ir-rigward, kif issostni 1-Avukat Generali fil-punti 64 u 65 tal-konkluzjonijiet taghha, il-fatt li,
fil-kuntest tad-Direttiva “Habitats”, il-legizlatur tal-Unjoni ma qiesx necessarju li jadotta
dispozizzjonijiet dwar l-evalwazzjoni ambjentali u 1-partecipazzjoni tal-pubbliku ghal dak li jikkonc¢erna
l-gestjoni tas-siti Natura 2000 ma jfissirx madankollu li huwa ried jeskludi din il-gestjoni matul
l-adozzjoni sussegwenti mir-regoli generali ta’ evalwazzjoni ambjentali. Fil-fatt, l-evalwazzjonijiet
imwettqa taht strumenti ohra ta’ protezzjoni tal-ambjent jezistu flimkien u jikkompletaw b’'mod utli
r-regoli tad-Direttiva “Habitats” ghal dak li jikkoncerna l-evalwazzjoni ta’ effetti potenzjali fuq
l-ambjent kif ukoll tal-partecipazzjoni tal-pubbliku.

Ghal dak li jirrigwarda, fl-ewwel lok, l-assimilazzjoni tad-digriet inkwistjoni fil-kawza principali ma’
pjan jew ma’ programm fis-sens tad-Direttiva EIPP, ghandu jitfakkar li mill-Artikolu 2(a)
tad-Direttiva EIPP jirrizulta li jikkostitwixxu pjanijiet jew programmi dawk li jissodisfaw zewg
kundizzjonijiet kumulattivi, jigifieri, minn naha, li jkunu gew ippreparati u/jew adottati minn awtorita
fil-livell nazzjonali, regjonali jew lokali jew ikunu gew ippreparati minn awtorita bl-ghan li jigu adottati
mill-Parlament jew mill-Gvern, permezz ta’ procedura legizlattiva, u, min-naha l-ohra, li jkunu
mehtiega minn dispozizzjonijiet legizlattivi, regolatorji jew amministrattivi.

I1-Qorti tal-Gustizzja interpretat din id-dispozizzjoni fis-sens li ghandhom jitqiesu li huma “mehtiega”,
fis-sens u ghall-applikazzjoni tad-Direttiva EIPP u, ghaldagstant, suggetti ghall-evalwazzjoni tal-effetti
taghhom fuq l-ambjent taht il-kundizzjonijiet stabbiliti minn din id-direttiva, il-pjanijiet u l-programmi
li l1-adozzjoni taghhom hija rregolata minn dispozizzjonijiet legizlattivi jew regolatorji nazzjonali, li
jiddeterminaw l-awtoritajiet kompetenti sabiex jadottawhom, kif ukoll il-procedura tal-preparazzjoni
taghhom (sentenzi tat-22 ta’ Marzu 2012, Inter-Environnement Bruxelles et, C-567/10, EU:C:2012:159,
punt 31; kif ukoll tas-7 ta’ Gunju 2018, Thybaut et, C-160/17, EU:C:2018:401, punt 43).

Fil-kaz inezami, id-Digriet tal-1 ta’ Dicembru 2016 gie ppreparat u gie adottat minn awtorita regjonali,

jigifieri 1-Gvern tar-Regjun ta’ Wallonie, u dan id-digriet huwa mehtieg mill-Artikolu 25a tal-Ligi tat-
12 ta’ Lulju 1973.

Ghal dak li jirrigwarda, fit-tieni lok, il-kwistjoni dwar jekk pjan jew programm bhal dak inkwistjoni
fil-kawza principali ghandux jigi pprecedut minn evalwazzjoni ambjentali, ghandu jitfakkar li I-pjanijiet
u l-programmi li jissodisfaw ir-rekwiziti tal-Artikolu 2(a) tad-Direttiva EIPP jisghu jkunu suggetti ghal
evalwazzjoni ambjentali, bil-kundizzjoni li jikkostitwixxu wiehed minn dawk imsemmija fl-Artikolu 3
tad-Direttiva EIPP. Fil-fatt, I-Artikolu 3(1) tad-Direttiva EIPP jipprevedi li ssir evalwazzjoni ambjentali
ghall-pjanijiet u l-programmi msemmija fil-paragrafi 2, 3 u 4 li jista’ jkollhom effett sinjifikattiv fuq
l-ambjent.

Skont 1-Artikolu 3(2)(a) tad-Direttiva EIPP, evalwazzjoni ambjentali ghandha titwettaq ghall-pjanijiet u
l-programmi kollha ppreparati ghall-agrikoltura, il-forestrija, is-sajd, l-energija, l-industrija, it-trasport,
l-immaniggjar tal-iskart, l-amministrazzjoni tal-ilma, it-telekomunikazzjonijiet, it-turizmu, l-ippjanar ta’
bliet u l-kampanja jew l-uzu tal-art u li jistabbilixxu l-qafas ghall-awtorizzazzjoni futura
tal-implimentazzjoni tal-progetti elenkati fl-Annessi I u II tad-Direttiva 2011/92.

Fdan ir-rigward, il-Gvern Belgjan u dak Cek, I-Irlanda kif ukoll il-Kummissjoni jesprimu dubju dwar
il-punt jekk l-istabbiliment ta’ ghanijiet ta’ konservazzjoni ghas-siti Natura 2000 ta’ regjun ta’ Stat
Membru jistax jaga’ taht wiehed minn dawn is-setturi.

Kif I-Avukat Generali rrilevat fil-punt 44 tal-konkluzjonijiet taghha, sa fejn, skont l-Artikolu 3(4)
tad-Direttiva EIPP, l-Istati Membri jiddeterminaw jekk pjanijiet jew programmi, minbarra dawk
imsemmija fl-Artikolu 3(2), li jiddefinixxu 1-qafas ghall-awtorizzazzjoni futura tal-implimentazzjoni ta’
progetti ohrajn, humiex ser ikollhom effetti sinjifikattivi fuq l-ambjent, huwa importanti li jigi
ddeterminat jekk att, bhal dak inkwistjoni fil-kawza principali, jiddefinixxix tali qafas.

Fil-fatt, bhalma rrilevat 1-Avukat Generali fil-punt 69 tal-konkluzjonijet taghha, 1-obbligu li titwettaq
evalwazzjoni ambjentali prevista fl-Artikolu 3(4) tad-Direttiva EIPP, l-istess bhall-obbligu ta’
evalwazzjoni previst fl-Artikolu 3(2)(a) ta’ din id-direttiva, jiddependi minn jekk il-pjan jew
il-programm inkwistjoni jiddefinixxix il-qafas ghall-awtorizzazzjoni futura tal-implimentazzjoni
tal-progetti.

F'dan ir-rigward, il-Qorti tal-Gustizzja ddecidiet li I-kuncett ta’ “pjanijiet u programmi” huwa relatat
ma’ kull att li jistabbilixxi, billi jiddefinixxi regoli u proceduri, gabra sinjifikattiva ta’ kriterji u ta’
modalitajiet ghall-kunsens u ghall-implimentazzjoni ta’ progett wiehed jew iktar li jista’ jkollhom
effetti sinjifikattivi fuq l-ambjent (sentenzi tas-27 ta’ Ottubru 2016, D’Oultremont ez, C-290/15,
EU:C:2016:816, punt 49 kif ukoll il-gurisprudenza ¢citata; u tat-8 ta’ Mejju 2019, “Verdi Ambiente e
Societa (VAS) - Aps Onlus” ef, C-305/18, EU:C:2019:384, punt 50 kif ukoll il-gurisprudenza ccitata).

Fil-kaz inezami, id-Digriet tal-1 ta’ Dicembru 2016 ma jipprovdix l-ghanijiet ta’ konservazzjoni ghal siti
specifici, izda jigborhom fil-qosor ghar-Regjun kollu tal-Wallonie. Barra minn hekk, mit-tielet
subparagrafu tal-Artikolu 25a(1) tal-Ligi tat-12 ta’ Lulju 1973, jirrizulta li 1-ghanijiet ta’ konservazzjoni
fil-livell tar-Regjun ta’ Wallonie huma biss indikattivi, filwaqt li t-tieni subparagrafu tal-Artikolu 25a(2)
jipprovdi li I-ghanijiet ta’ konservazzjoni applikabbli fil-livell tas-siti Natura 2000 huma regolatorji.

Fid-dawl ta’ dak li ntqal, ghandu jitqgies li att, bhal dak inkwistjoni fil-kawza principali, ma jissodisfax
il-kundizzjoni mfakkra fil-punti 41 tas-sentenza prezenti inkwantu ma jiddefinixxix il-kuntest li fih
l-implimentazzjoni ta’ progetti tista’ tigi awtorizzata fil-futur, btali mod li la jaqa’ taht
1-Artikolu 3(2)(a) u lanqas taht 1-Artikolu 3(4) tad-Direttiva EIPP.

Fid-dawl tal-kunsiderazzjonijiet kollha precedenti, ir-risposta ghad-domandi maghmula ghandha tkun li
l-Artikolu 3(2) u (4) tad-Direttiva EIPP ghandu jigi interpretat fis-sens li digriet, bhal dak inkwistjoni
fil-kawza prin¢ipali, li permezz tieghu korp ta’ Stat Membru jistabbilixxi, fil-livell regjonali
ghan-netwerk Natura 2000 tieghu, ghanijiet ta’ konservazzjoni li ghandhom valur indikattiv, filwaqt li

l-ghanijiet ta’ konservazzjoni fil-livell ta’ siti ghandhom valur regolatorju, ma jinsabx fost il-“pjanijiet u
programmi”, fis-sens ta’ din id-direttiva, li ghalihom huwa obbligatorju li titwettaq evalwazzjoni
tal-effetti fuq l-ambjent.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

L-Artikolu 3(2) u (4) tad-Direttiva 2001/42/KE tal-Parlament Ewropew u tal-Kunsill tas-
27 ta’ Gunju 2001 dwar l-istima ta’ l-effetti ta’ Certi pjanijiet u programmi fuq l-ambjent ghandu
jigi interpretat fis-sens li digriet, bhal dak inkwistjoni fil-kawza principali, li permezz tieghu korp
ta’ Stat Membru jistabbilixxi, fil-livell regjonali ghan-netwerk Natura 2000 tieghu, ghanijiet ta’
konservazzjoni li ghandhom valur indikattiv, filwaqt li 1-ghanijiet ta’ konservazzjoni fil-livell ta’
siti ghandhom valur regolatorju, ma jinsabx fost il-“pjanijiet u programmi”, fis-sens ta’ din
id-direttiva, li ghalihom huwa obbligatorju li titwettaq evalwazzjoni tal-effetti fuq 1-ambjent.

Firem

